
Kjo notë është një analizë e shkurtër, përmbledhëse dhe krahasimore për treguesit fiskalë të të ardhurave 
dhe shpenzimeve në nivelin e qeverisjes vendore për periudhën 9 mujore 2024. Burimi i të dhënave është 
Ministria e Financave përpunuar në platformën www.fvv.al. 
 

1. 61 bashkitë kanë mbledhur të ardhura të veta në vlerën rreth 33.6 miliarde lekë, ose 49 % më tepër 
krahasuar me të njëjtën periudhe 2023 (22.6 miliardë lekë). 
a. Bashkia Tiranë ka mbledhur të ardhura të veta 19.6 miliard leke, ose 67% më tepër se 9 mujori 

2023 (11.7 miliarde lekë). 
b. Për Bashkinë Tiranë, rritja nga taksat mbi pasurinë e paluajtshme rezulton me +49 % (vetëm 

taksa e nderteses + 60 %), tarifat e pastrimit/ menaxhim te mbetjeve me +41 % dhe taksa e 
ndikimit në Infrastrukture rreth +130 %.  

c. Për tu evidentuar: Në Bashkinë Tiranë rritja e të ardhurave të veta sëbashku me faktorët e 
miradministrimit dhe lejeve të reja të ndertimit të miratuara, është ndikuar drejtpërdrejt edhe 
nga rritja e çmimeve mesatare referuese të siperfaqeve të ndërtesave (kjo ndikon në vlerën e 
bazës për taksën e ndërtesës dhe vlerën e të ardhurave për taksën e ndikimit në infrastrukturë). 

d. 60 bashkitë e tjera të marra sëbashku, kanë mbledhur 14 miliardë lekë ose 29 % me tepër se 9 
mujori 2023 (10.8 miliardë lekë). 

e. Për 60 Bashkitë e tjera sëbashku, vërehet një rritje pothuajse proporcionale në të gjitha burimet 
e të ardhurave. Për këtë grup bashkish, efektin më të madh e jep grupi i taksave të pasurisë së 
paluajtshme, me + 24 % (taksa e ndërtesës me + 26 %), tarifat e pastrimit/menaxhimit të 
mbetjeve me një rritje rreth 34 %. Taksa e ndikimit në infrastrukturë (TNI) nga ndërtimet e reja, 
megjithëse me një rritje prej 13 %, rezulton në një peshë më të ulët në totalin e të ardhurave të 
veta të 60 bashkive, krahasuar me të njëjtën periudhë 2023. 

f. Nga një vlerësim i përgjithshem me zyrtare e menaxhere vendorë të mbledhjes së të ardhurave, 
rezulton se në pjesën me të madhe të bashkive një ndikim të konsiderueshëm në performancën 
pozitive të tyre ka zbatimi i praktikave të miradministrimit fiskal dhe kryesisht zbatimi i 
procedurave standarte të masave shtrenguese. 

g. Gjithashtu, evidentohet se në nivel bashkie nga 61 Bashkitë e vendit, për periudhen 9 mujore 
2024, 53 bashki rezultojne me rritje të të ardhurave te veta, duke reduktuar numrin e bashkive 
me rënie në 8 bashki, nga 22 Bashki që ishin një vit më parë. 

h. Sipas kategorive, pushteti vendor gjatë kësaj periudhe ka ruajtur trendin vjetor të strukturës së 
të ardhurave të veta. Rreth 90% e të ardhurave janë nga taksat e tarifat vendore dhe rreth 10% 
nga të ardhurat jotatimore. 
 

2. 61 bashkitë e pushtetit vendor, gjatë 9 mujorit 2024 kanë realizuar rreth 48.8 miliard lekë, ose rreth 
62% e planit të rishikuar pë vitin 2024.  
a. Krahasuar me një vit më parë, shpenzimet vendore janë rritur me rreth 6.7% ose 3.1 miliard 

lekë më shumë. 
b. Gjatë 9 mujorit 2024, sipas natyrës ekonomike, bashkitë kanë përdorur rreth gjysmën e 

shpenzimeve për Personelin (Paga dhe Sigurime - 49.5%), duke u rritur peshën e këtyre 
shpenzimeve krahsuar me të njëjtën periudhe të një viti më pare.  

c. Në vitin 2024 evidentohet një rënie e ndjeshme e peshës së shpenzimeve për investime në 
buxhetin vendor (17.8%), ose 5% më pak se investimet e të njëjtës periudhë të vitit 2023. 

d. Pushteti vendor krahasuar me planin e shpenzimeve 9 mujore, ka ruajtur të njëjtin trend 
realizimi në rreth 62 - 65%. 



a. Bashkia Tiranë ka shpenzuar 15.3 miliard lekë ose rreth 31.6% të totalit të shpenzimeve të 
pushtetit vendor. 

b. Sipas natyrës ekonomike të shpenzimeve, në bashkinë Tiranë janë shpenzuar në 9 mujorin 2024 
40 % për Personelin (Paga dhe sigurime), 35% për Operative, 17% për Investime dhe të tjera 
8%. 

c. Për tu evidentuar: Ndryshe nga trendi i të ardhurave që ndikohet nga treguesit e bashkisë 
Tiranë, në shpenzimet vendore nuk konstatohet ndikimi i bashkisë Tiranë në orientimin e 
trendeve kombëtare të treguesve. 

d. 60 bashkitë e tjera të marra sëbashku, kanë shpenzuar rreth 33.2 miliardë lekë ose 68.4% të 
totalit të shpenzimeve të qeverisjes vendore në nivel kombëtar për 9 mujorin 2024. 

e. Ky grup i bashkive ka një peshë të madhe të shpenzimeve të personelit, duke rezultuar 
mesatarisht gjatë kësaj periudhe me rreth 54%. Ndërkohë, ndryshe nga bashkia Tiranë, këto 60 
bashki sëbashku kanë një peshë më të ulët të shpenzimeve operative, (24%), dhe më pas vinë 
shpenzimet për investime (18%). 

 
Në përfundim të kësaj përmbledhje të shkurtër analitike për periudhen 9 mujore 2024, mund të 
konkludohet që: treguesit fiskalë te pushtetit vendor janë konsoliduar në trendin e qëndrueshem rritës 
në mbledhjen e të ardhurave edhe në realizimin e shpenzimeve. Përveç Tiranës, edhe 60 bashkitë e tjera 
të marra së bashku e kanë përmirësuar ecurinë   pozitive krahasuar më të njëjtën periudhë të një viti më 
parë. Situata si më sipër, paraqitet grafikisht në Aneksin 1, në fund të këtij dokumenti. 
 
Me mbylljen e vitit fiskal 2024, një analizë më e detajuar dhe e plotësuar me tregues të tjerë të 
rëndësishem, do të lejojë identifikimin e faktorëve që kanë luajtur një rol pozitiv në financat publike 
vendore per periudhën,  por edhe të dobësive me qëllim dhënien e udhëzimeve të qarta  për përmirësimin 
e konsolidimit të procesit të menaxhimit financiar në nivel vendor si një bazë e fuqishme për 
decentralizimin fiskal, përmirësimin e qëndrueshmërisë dhe zhvillimin afatgjatë në funksion të nevojave 
të komunitetit. 
 

  



ANEX 1: 
 

Grafiku 1: Të ardhurat e veta vendore, 9 mujori 2024-2023 

 
 

Grafiku 2: Të ardhurat e veta sipas burimit- Bashkia Tiranë, 9 mujori 2024/2023 

Grafiku 3: Të ardhurat sipas burimit 60 Bashki (pa përfshirë Tiranën), 9 mujori 2024/2023 
 

 
 

Grafiku 4: Struktura e shpenzimeve sipas natyrës ekonomike të Pushtetit Vendor, 9 mujori 2024 

Grafiku 5: Struktura e shpenzimeve të Bashkisë Tiranë, 9 mujori 2024 
 

 
 

Grafiku 6: Struktura e shpenzimeve sipas llogarive ekonomike të 60 bashkive (pa përfshirë Tiranën), 
9 mujori 2024 

